
Inatsisartut suleriaasiat § 37 naapertorlugu matumuuna Naalakkersuisunut apeqqutit imaattut 

saqqummiuppakka: 

 

Qalerallit qeritiinavillugit suliarinagit nunatta avataanut annissorneqartut akitsuuserneqar-

nissaannik inatsit tunngavissiisussaq UKA2013-imi Inatsisartunit akuersissutigineqartoq 

qaqugu saqqummiunneqassava?  

(Inatsisartuni ilaasortaq Jens Immanuelsen, Siumut) 

 

Tunngavilersuut: 

Qalerallit ilaatigut suliarineqaratik nunatta avataanut annisorneqarput, inuiaqatigiit  pisuussutaatit-

sinnit iluaquserneqarnissaat siunertaralugu siusinnerusukkut siunnersuutigisama akuerineqareersup 

suli atuutilersinneqannginnera suna pillugu kinguarsarneqarnersoq paaserusuppara. UKA2013-imi 

amerlanerussuteqartut aalajangerneartigut ima isikkulerlugu siunnersuut akuersissutigineqarpoq: 

 

“Qalerallit sinerissap qanittuani pisarineqarsimasut „Japan cut“ atorlugu suliareqqaarneqarsima-

nngikkaangata akitsuuserneqartalernissaat pillugu aalajangersakkamik imaqartumik pisuussutinut 

akileraarusiinissaq pillugu Naalakkersuisut UPA 14-mut siunnersuummik saqqummiussinissaamik 

peqquneqarnissaannik Inatsisartut aalajangiiffigisassaattut siunnersuut.” 

 

Ukiakkut 2014-imi Inatsisartut ataatsimiinnissaanni Inatsit tamatumunga atuutitsilernissamut 

tunngavissiisussaq saqqummiunneqaraluarpoq, Inatsisartunulli 2014-imi ukiakkut qinersisoqarnis-

saa  nalunaarutigineqarmat saqqummiunneqanngitsoorluni. Taamaattuminguna apeqquteqaaat 

maanna saqqummiukkiga, isumaqarama aningaasameerfitsinni isertitsiviusinnaasut pisariaqartik-

kivut. 

 

Apeqquteqaatimma ullut suliffiusut qulit iluanni akineqareersimanissaat kissaatigaara. 


